
СОБРАНИЕ НА РЕПУБЛИКА СЕВЕРНА МАКЕДОНИЈА

_________________________________________________________________

И З В Е Ш Т А Ј
ЗА СПРОВЕДУВАЊЕТО НА 

“АКЦИСКИОТ ПЛАН НА СОБРАНИЕТО НА РЕПУБЛИКА МАКЕДОНИЈА КОН ЦЕЛИТЕ НА ПАРТНЕРСТВОТО ЗА ОТВОРЕНА ВЛАСТ” 

за периодот март-август 2019 година
_________________________________________________________________

                                                   Скопје, октомври 2019 година
ВОВЕД
Собранието на Република Северна Македонија го ревидираше Стратешкиот план на Собранието за 2020-2022, број 32-4397/2 од 31.7.2019 година, кој беше донесен од Буџетскиот совет на Собранието. 
Ревидирањето е во функција на годишно прилагодување на целите и активностите во планот како и следење и известување за спроведувањето на активностите. 

Дополнително, во рамки на Стратешкиот план беа инкорпорирани целите и активностите на Програмата за парламентарна подршка, десетгодишна програма со финансиска помош од Швајцарската конфедерација, со цел подобрување на институционалниот кредибилитет и довербата во јавноста во функција на ефикасна примена на уставните надлежности на законодавната власт.
Цели на Собранието од Стратешкиот план 2020-2020 се:
ОТВОРЕН ПАРЛАМЕНТ
1. Промовирање на култура на отвореност и вклучена и информирана јавност и ранливи категории граѓани

2. Собранието дел од Партнерството за отворена власт

3. Унапреден собраниски канал, лесно пребарлива интернетска страница и проактивно користење на социјални мрежи

4. Буџетски транспарентна законодавна власт
ФУНКЦИОНАЛНА ПАРЛАМЕНТАРНА ДЕМОКРАТИЈА

1. Зајакнување на претставничката функција
2. Остварување на законодавна функција
3. Зајакнување на надзорната функција на Собранието
4. Граѓанско учество во законодавниот процес 
5. Информирани пратеници
6. Подобрување на правната рамка за работата на Собранието 

7. Планирање на законодавни активности
НАПРЕДНИ И ЕФИКАСНИ УСЛУГИ И СОБРАНИСКА СЛУЖБА

1. Модерна и функционална инфраструктура
2. Зајакнување на финансиската самостојност и ефикасно финансиско управување
3. Ефикасна собраниска служба и вреднувани службеници во инклузивна работна средина
4. Безбеден парламент

ПРОАКТИВНА ПАРЛАМЕНТАРНА ДИПЛОМАТИЈА

1. Јакнење и унапредување на улогата на Собранието во европската и евроатлантската интеграција

2. Иницијативен парламент во мултилатералните и билатералните односи со активно застапување на парламентарните позиции 

3. Кредибилен парламент со дефинирани позиции и усогласени активности во надворешната политика

Собранието стратешки се определи за “отворен парламент”, каде како приоритет број 2 наведе активно членство во Партнерството за отворена власт.

Врз основа на ова, Собранието на 28 ноември 2017 година донесе Одлука за формирање на работна група за отвореност на законодавната власт со мандат да подгови Акциски план за отвореност на Собранието. 
Во одлуката Собранието се определи за пристапување кон партнерството и за подготовка на посебен акциски план на законодавна власт како посебна власт во системот на организација на државната власт во државата.

Членовите на работната група се пратеници од различни политички партии претставени во Собранието, од опозицијата и владеачкото мнозинство, вработени во службата на Собранието, и претставници на организациите на граѓанското општество кои работат на соодветните приоритети.

Врз основа на одржаните состаноци на работната група и работата на назначените координатори за Собранието во рамки на партнерството за отворена власт, од Парламентарниот институт и кабинетите на ПСРМ и ГС, на 17 јули 2018 година беше донесен Акциски план на Собранието на Република Македонија кон целите на отвореното владино партнерство со бр.09-4424/1  која содржи три теми и пет заложби.

Во функција на спроведување на Акцискиот план, Генералниот секретар на Собранието, на 1 март 2019 година, донесе одлука со број 02-1518/1 за  формирање на три подгрупи за секоја тема.
Првата подгрупа е задолжена за првата тема Одговорност и нејзините две заложби: 
1. Зајакнување на собраниската служба за да може Собранието да одговори на зголемените одговорности; 
2. Зголемување на финансиска транспарентност и буџетска автономија на Собранието. 
Втората подгрупа ќе работи на втората тема Подобрена ИКТ инфраструктура односно на заложбата за: 
1. Подобар пристап до информации и 
2. Целосно функционален собраниски тв канал. 
Додека трета подгрупа е формирана за да одговори на третата тема  Учество на граѓани  и која има една заложба: 
1. Подобрување на учеството на граѓаните во законодавниот и надзорниот процес на Собранието. 
Претставници од граѓанските организации вклучени во Одлуката за формирање на работната група за подготовка на Акцискиот план соодветно се претставени во секоја подгрупа.
Во функција на изготвување на овој Извештај работните подгрупи одржаа состаноци соодветно на 2.10.2019 година. Работната група не заседаваше во периодот покриен со овој извештај.
Теми и заложби на Собранието на Република Северна Македонија

	Тема: ОДГОВОРНОСТ 

	Име на заложба 1: Зајакнување на собраниската служба за да може Собранието да одговори на зголемените одговорности, преку пополнување на испразнети места и обука на службениците

	Собранието превзеде активности за зајакнување на парламентарната служба како основа за спроведување на другите реформски процеси и активности. Во рамките на заложбата 1 од Акцискиот план беа превземени активности за кадровско екипирање, систем за мотивација на вработените, прмоција на систем на кариера, институционална реорганизација и зајакнување на административните капацитети преку систем на генерички и специјализирани обуки.

	Достигнувања


	Носител на активност

	Собранието на Република Северна Македонија ги утврди своите стратешки цели и приоритети во Стратешкиот план на Собранието за 2020 – 2022, објавен на веб страна https://www.sobranie.mk/strateshki-plan-na-sobranieto.nspx број 32-4397/2 од 31.7.2019 година, кој беше донесен од Буџетскиот совет на Собранието и претставуваше основа за изработка на Буџетскиот циркулар за 2020 година заедно со приоритетите од Програмата за парламентарна подршка подржана од Швајцарската конфедерација.
	Изготвена од службата на Собранието и донесена од Буџетскиот совет на Собранието

	Врз основа на Стратешкиот план, Собранието превзеде активности за постигнување на административна независност на парламентарната служба. Во таа насока на 20 септември во Берово, се одржа работилница во присуство на претседателот на Собранието, координаторите на пратеничките групи, генералниот секретар, претседателот на Владата и министрите за МИОА и МФ. На состанокот се постигна согласност за потребата да постои независна собраниска служба, да се подготви правна рамка да се уреди независноста до крајот на декември 2019 и Собранието да го донесе решението најдоцна до март 2020 година.
	Законодавна власт

Извршна власт

	Донесена е “Стратегија за управување со ризици на Собранието 2018-2020” и “Регистар на ризици” бр. 01-6730/1 од 20.11.2018 година. За спроведување на стратегијата беше формирана работна група за управување со ризици со која се определени лица за координатори на ризици по сектори/одделенија и е назначен координатор за воспоставување на процесот на управување со ризици. Стратегијата е објавена на веб страната на Собранието, https://www.sobranie.mk/content/akti%20generalen/стратегија%20за%20ризици%20на%20СРМ.pdf  а сите вработени се запознаени со нивната улога, овласувања и одговорностите во процесот на управувањето со ризиците.
На 21 и 22 мај 2019 година, во поддршка и организација на Парламентарниот Институт при Собранието, во присуство на консултант од компанијата Евросимовски Консалтинг одржа работилница за спроведување на стратегијата со заклучок до ноември 2019 година ќе се предложи нова ажурирана верзија 2 за сите ризици.

Ажурираната верзија ќе содржи информации за спроведување на  дополнителните контролни мерки кои секој сектор ги има предложено како потребни мерки за третман на ризикот во првичната верзија на регистарот на ризици, ревидирање на оценката на постојните ризици, предлози за нови ризици доколку такви се идентификувани како и предлог мерки-контроли за нивно надминување.


	Генерален секретар/државни советници/сектори/одделенија

	Во соработка со Вестминстер фондацијата за демократија, Мисијата на ОБСЕ во Скопје и Собранието, беше изготвена “Функционална Анализа” за Службата на Собранието. ФА има за цел да даде реална и целосна слика на подготвеноста на институцијата на краток и среден рок да ги спроведе неопходните подобрувања за подобро вршење на нејзините основни функции. Анализата преточена во документ дава осврт на ефикасноста и ефективноста на извршувањето на работите и работните задачи во рамки на внатрешната поставеност, како и за дистрибуцијата на расположливите ресурси (кадровски, просторни, ИТ, технички и др.). 
	ВФД, ОБСЕ и Служба на Собрание

	Посебната организациона единица за внатрешна ревизија изготви  функционална анализа на постојната организациска поставеност и функционирање на институцијата, нивната ефикасност и ефективност во извршувањето на законските надлежности, со цел да се дадат препораки на раководството за подобрување на работниот процес во целина и подобрување на ефикасноста и ефективноста на Службата на Собранието.
	Одделение за внатрешна ревизија

	Во насока на подобро вршење на функциите на Собранието беше формирана работна група со Решение бр.02-2510/1 од 05.04.2018 година за изготвување на Правилник за внатрешна организација на Службата на Собранието и Правилник за систематизација на работните места во Службата на Собранието врз основа на Функционалната анализа и Ревизорскиот извештај.  Со актот за внатрешната организација треба да се утврди видот и бројот на организациските единици и нивниот делокруг на работа, додека со актот за систематизација на работните места се утврдуваат бројот, општите и посебните услови и описите на работните места кои ќе придонесат за подобрување на ефикасноста и ефективноста на извршувањето на работите и работните задачи.
	Генерален секретар, Сектор на генералниот секретар и Работна група за изготвување на Правилник за внатрешна организација на Службата на Собранието и Правилник за систематизација на работните места

	Во функција на спроведување на системот за управување со ефектот на административните службеници и врз основа на спроведено оценување за 2018 година за прв пат исплатен  надоместок за успешност во работењето во висина на платата примена во последниот месец од годината за која се вршело оценувањето. Врз основа на вкупната оценка од непосредниот раководител, внатрешните и надворешните оценувачи, непосредниот раководител дава предлог до генералниот секретар за исплата на надоместок за успешност во работењето во висина на платата примена во последниот месец од годината за која се вршело оценувањето, што претставува награда и мотивација за вработениот како резултат на неговото успешно работење.
	Одделение за управување со човечки ресурси

	Беше реализирано правото за исплата на додаток на плата за степeн на кариера за сите државни службеници кои го стекнале ова право. На ваков начин се промовира награда и мотивација на вработните во администрацијата, како резултат на нивната успешност во работењето.
	Одделение за управување со човечки ресурси

	Во Собранието во 2019 година беше извршена транзиција на ИСО Стандардот за квалитет во новата верзија 9001:2015.
Согласно аудитот од сертификационото тело и успешно имплементираните барања на новата верзија од стандардот 9001, Собранието се стекна со Сертификат за квалитет ИСО 9001:2015.
	Претставник на раководството за квалитет 

	Како систем за спроведување на специјализирани обуки во функција на зајакнување на административните капацитети беше донесен Годишен план за спроведување обуки од Парламентарниот институт за 2019 година.
	Парламентарен институт

	Согласно Годишниот план за спроведување на обуки од Парламентарниот институт за 2019 година  беа реализирани две обуки за службата на Собранието на тема: 

1. Преглед на Регистарот на ризици на Собрание на РМ; 

2. Подготовка на План на активности на ПИ за 2020 година.
	Парламентарен институт

	За надворешните соработници (асистенти) на пратеничките групи во Собранието беше одржана обука на тема: „Зајакнување на административните капацитети во насока на јакнење на законодавната функција на Собранието: постапка за донесување закони, номотехнички правила на изработка на прописи, постапка за донесување буџет и усогласување на домашното со ЕУ законодавството“. На обуката учествуваа 16 асистенти од сите пратенички групи во Собранието, како и други вработени во Службата на Собранието, дел како предавачи, а дел како учесници
	Парламентарен институт

	Во функција на зајакнување на општите компетенции на административните службеници донесен е Годишен план за обуки за Службата на Собранието за 2019 година чија реализација е во тек и е подготвен врз индивидуална проценка на потребите на секој вработен во Службата. Во Годишниот план за вработувања за 2019 година се предвидени 16 нови вработувања и 17 унапредувања на административни службеници. Со тоа, ќе се зајакнат капацитетите на собраниската служба во Парламентарниот институт, Секторот на генералниот секретар, Кабинетот на претседателот на Собранието, Секторот за седници, Секторот за административни работи и Секторот за ИКТ  во транспарентна и фер постапка, согласно постоечката законска регулатива. 

Со постапката за унапредување ќе им се овозможи на административните службеници во Службата кариерно напредување во транспарентна и фер постапка.
	Одделение за управување со човечки ресурси

	Во насока на стандардизација на извештаите и записниците кои произлегуваат од работата на работните тела на Собранието, Секторот за работни тела во соработка со Парламетнарниот институт, МОСТ, НДИ одржа една работилница на која се подготви прв драфт на овие форми на документи кои произлегуваат од законодавниот процес. Во тек е процесот на изработка на документите!
	Сектор работни тела

	Во периодот на известувањето беше покрената иницијатива за изготвување на правен акт за номо-технички правила за изготвување на закони. Дополнително, во врска со ова беше спроведен Проектот за поддршка на Собранието финансиран од Европската Унија на тема Основни принципи за изработка на закони и номо – технички правила. Подготовката на решението е во тек!
	Законодавно – правен сектор

	Во функција на зајакнување на надзорната улога на Собранието, беа превземени активности за создавање на основа за разгледувањето на конечните ревизорски извештаи од Собранието. Подготовката на решението е во тек!
	

	Во функција на подобрување на капацитетите за примена на Законот за јазици, и обезбеден превод за заедниците кои не се мнозинство, Собранието набави 13 софтверски лиценци за превод традос. Со ова се гради мета база за преводи што треба да го скрати времето потребно за обезбедување на материјали на повеќе јазици.       

 https://e-nabavki.gov.mk/PublicAccess/home.aspx#/dossie/cebbadeb-86e7-451d-922c-ae38950baa05/5 
	

	Во функција на зголемување на капацитетите за вршење на надзорната функција на законодавната власт, Собранието склучи Меморандум за соработка со Вестминстер Фондацијата за основање на парламентарна буџетска канцеларија. Во периодот на известувањето, Собранието формираше Управен одбор, беше организирана студиска посета во Белград и Единбург и донесе Одлука за основање на буџетската канцеларија во рамки на службата на Собранието.
	Генерален секретар и Управувачки одбор за ПБК


	Тема: ОДГОВОРНОСТ 

	Име на заложба 2: Зголемување на финансиската транспарентност на Собранието на Република Македонија

	Достигнувања  
	Носител на активност

	Во насока на финансиска транспарентност Собранието започна на својата веб да го објавува Буџетот на раздел 02001  

https://www.sobranie.mk/finansiska-transparentnost.nspx  

Податоците кои се нудат овде се објавуваат најдоцна до 10-ти во месецот за извршување на буџетот за претходниот период ( почеток на објавување 2019 година)
	Сектор за финансиски прашања

	На веб страната на Собранието се објавува Годишниот план за јавни набавки.
Во периодот на известувањето, Собранието донесе измени и дополнувања на Планот за јавни набавки, објавен на веб страната 
https://www.sobranie.mk/godishen-plan-za-javni-nabavki-na-sobranieto.nspx 

Причните за дополнувањата се однесуваат за пренамена на средства и активности од помошта на Швајцарската конфедерација, како и воведување на набавка за изработка на идејно решение за тн. Глува соба, за потребите на комисиите за надзор над разузнувачките служби, како и за целосна безбедност на комисиите кога станува збор за користење на класифицирани податоци.
	Сектор за финансиски прашања

	На веб страната на Собранието се објавува Завршната сметка 

https://www.sobranie.mk/finansiska-transparentnost.nspx  

Согласно член 29 став 2 од Законот за сметководството на буџетите и буџетските корисници завршните сметки се објавуваат на веб страница во рок од 15 дена од денот на доставување на завршните сметки до Регистарот на годишните сметки при Централниот регистар ( почеток за завршна сметка 2016 година)
	Сектор за финансиски прашања

	Огласите, тендерските документации со техничките спецификации и склучените договори за јавни набавки се објавуваат на системот ЕСЈН на Бирото за јавни набавки https://www.e-nabavki.gov.mk/PublicAccess/Home.aspx#/home 
Од 01.01.2018 година согласно законот за јавните набавки постапките за јавните набавки се водат преку Електронскиот систем за јавни набавки (ЕСЈН) на Бирото за јавни набавки ( од 01.04.2019 година на системот задолжително ќе се објавува и годишниот план за јавни набавки)
	Сектор за финансиски прашања


	Тема: Подобрена ИКТ инфраструктура

	Име на заложба 1: Подобар пристап до информации

	Достигнувања


	Носител на активност

	Во функција на проактивно обезбедување информации за јавноста преку е-алатки во 2018 година набавени беа три нови софтверски платформи на Парламентарниот институт (онлајн виртуелна тура на Собранието, http://vtour.sobranie.mk/  онлајн едукативен квиз http://kviz.sobranie.mk/ и онлајн платформа за регистрација на граѓани за посета на Собранието http://poseti.sobranie.mk/ ).
 
Во насока на олеснување на процесот на пријавување на обуките во организација на Институтот, како и зголемување на транспарентноста при евиденција на континуираниот професионален развој на вработените во Службата на Собранието, беше набавена онлајн платформа за обуки. Преку ова софтверско решение, обезбедена е можност за електронско пријавување на обуките и работилниците организирани од Парламентарниот институт од страна на различните целни групи, како и континуирано евидентирање и преглед на сите посетени едукативни активности од страна на вработените во Службата (водење на персонални досиеја). Софтверот е инсталиран на локални сервери како интранет портал до кој може да пристапат вработените.
Од аспект на информирање на пратениците и други заинтересирани страни, Парламентарниот институт изработува истражувања и анализи по сопствена иницијатива, јавно достапни на следниот линк: https://www.sobranie.mk/aktivnosti-na-parlamentarniot-institut.nspx,и https://www.sobranie.mk/aktivnosti-na-parlamentarniot-institut-ns_article-istrazuvacki-raboti-po-sopstvena-inicijativa-na-parlamentarniot-institut-2019-godina.nspx
	Парламентарен институт

	Во насока на обезбедување на информации за соодветни целни групи и заинтересирани страни, Парламентарниот институт продолжи со својата пракса на изготвување и проследување на квартален електронски Билтен на активности на институтот. Билтенот се доставува до 500 контакти, а се изработува на три јазици: македонски, албански и англиски. https://www.sobranie.mk/aktivnosti-na-parlamentaren-institut.nspx 
	Парламентарен институт


	
	

	Во насока на користење на информации од институционалната меморија на законодавната власт, беше пуштен во употреба Е-архива системот кој се состои од документи кои произлегуваат од работата на пленарни седници и седници на работни тела е комплетиран со материјали од 1986 година и е достапен за користење. Софтверот е инсталиран на локални сервери и е достапен интранет.
	Парламентарен институт


	
	

	Во насока на обезбедување на соодветна информатичка опрема за вработените беа набавени 75 персонални сметачи и 50 печатари за вработените како и обезбедени електронски поштенски адреси.

https://e-nabavki.gov.mk/PublicAccess/home.aspx#/dossie-acpp/522cccb1-2dda-471e-aa47-32b2962a342c
	Сектор за информатички и комуникациски технологии
	
	

	Во функција на подобрување на ИКТ инфраструктурата беше применета адаптација на апликацијата Е-парламент 

Промена на технолошката платформа и кодот со што се зголемува:

-брзината и ефикасност во законодавната постапка 

-нови можности за поедноставно работење со апликацијата

-се острануваат тесните грла

-поефикасна работа во случај на зголемен број на податоци

-зголемен број на корисници кои можат да работат истовремено

https://e-nabavki.gov.mk/PublicAccess/home.aspx#/dossie-acpp/0d3d3db8-98ad-4d9b-b81c-1570316a29c6 
	Сектор за информатички и комуникациски технологии
	
	

	Надградба на оперативните системи ( серверски и кориснички) 

https://e-nabavki.gov.mk/PublicAccess/home.aspx#/dossie-acpp/842623ee-1b85-446d-ac45-7e7de87a2523 
	Сектор за информатички и комуникациски технологии
	
	

	Со цел да се стават во функција канцелариите за контакт со граѓаните во општините каде што се избрани пратениците како и нивните асистенти беше извршено опремување на канцелариите за контакт со граѓаните со информатичка опрема. До сега вкупно 46 канцеларии се опремени.
	Сектор за информатички и комуникациски технологии
	
	

	Промовирање на алатките како кампањи од јавен интерес – Прашај го претседателот, Прашај го пратеникот, Отворен парламент, Собрание во живо. (тековно)
	Одделение за јавно информирање и односи со јавноста
	
	


	Тема: Подобрена ИКТ инфраструктура



	Име на заложба 2: Целосно функционален Собраниски ТВ канал 



	Достигнувања  
	Носител на активност

	Во контекст на поголема промоција на едукативни активности, Парламентарниот институт пристапи кон снимање и продукција на видео материјали кои се емитуваат на Собранискиот ТВ канал. Од страна на професионална продукциска куќа беа изработени вкупно осум видео материјали: Отворен ден на Собранието, Детски парламент, Семинар за ученици од средно образование, Семинар за студенти, Мултимедијалната презентација на законодавната власт, како и три кратки видео спотови за промовирање на едукативните активности во организација на институтот. Од страна на професионална продукциска куќа беше изработен нов видео материјал за работата на Парламентарниот институт. Во тек е изработката на уште еден видео материјал за промоција на едукативната активност „Имам став!“ за ученици од средно образование во организација на Институтот. 

https://www.e-nabavki.gov.mk/PublicAccess/home.aspx#/dossie/9611ce9b-fec1-4e72-b568-56ab509cf0a2/14 
	Парламентарен институт

	Техничка поддршка за емитување на седниците, аудио и видео запис од седниците на работните тела и техничка поддршка за јавните и надзорните расправи.
	Сектор за информатички и комуникациски технологии

	
	


	Тема: УЧЕСТВО НА ГРАЃАНИ

	Име на заложба: Подобрување на учеството на граѓаните во законодавниот и надзорниот процес на Собранието

	Достигнувања 
	Носител на активност

	Досега во 2019 година организирани се вкупно 23 едукативни настани во организација на Парламентарниот институт, и тоа: два настани „Детски парламент“ за ученици од основните училишта, еден едукативен семинар за ученици од средните училишта, два едукативни семинари за студенти и 18 работилници за ученици од средно образование во рамките на новата едукативна активност на Институтот „Имам став!“

На едукативните настани во организација на Парламентарниот институт учествувале вкупно 891 учесници од вкупно 52 основни и средни училишта и два универзитети од различни градови и општини во државата. Целта на овие активности е да се приближи работата на Собранието до младата популација.
	Парламентарен институт

	Во месец јуни 2018 година Парламентарниот институт изработи Програма за едукација на ранливи групи. Врз основа на тоа и во соработка со Националниот сојуз на слепи на Македонија беа подготвени и испечатени вкупно 400 информативни материјали на Брајово писмо. Дополнително, за потребите на истата категорија (слепи и слабовидни лица), информативните материјали беа снимени и во аудио формат и објавени на интернетската страница на Собранието https://www.sobranie.mk/aktivnosti-na-parlamentarniot-institut.nspx.  За споделување на овие материјали, на 14.6.2018 година, беше организирана тркалезна маса, на која учествуваа 30 претставници од од 17 различни здруженија на слепи во Република Македонија. Како продолжение на досегашните активности наменети за ранливите категории граѓани, а во насока на приближување на законодавната власт до сите категории граѓани и здруженија, Парламентарниот институт изработи постери со знаковен јазик, кои претставуваат нови едукативно-информативни материјали на Институтот. Постерите беа промовирани и споделени за време на тркалезната маса која се одржа по повод одбележување на 23 септември - Меѓународниот ден на знаковните јазици, во организација на Парламентарниот институт, во соработка со Националниот сојуз за глуви и наглуви лица. На тркалезната маса учество земаа тројца пратеници од Собранието и претставници од сите 17 општински организации кои членуваат во Националниот сојуз. https://www.sobranie.mk/sredbi-2019-ns_article-trkalezna-masa-po-povod-megjunarodniot-den-na-znakovniot-jazik.nspx 
	Парламентарен институт

	Во насока на промовирање на култура на отвореност на законодавниот дом, Парламентарниот институт организира Отворен ден на Собранието секој последен петок во месецот, како и посети на барања од граѓани и пратеници и во други денови, кога функционирањето на Собранието го дозволува тоа. Досега во 2019 година Собранието го посетиле вкупно 3.766 посетители.
	Парламентарен институт

	Во функција на поголема транспарентност и вклученост на јавноста зголемен е бројот на одржани јавни расправи со тоа што покрај преставници на институците учествуват и претставници на граѓанските организаци. 
Во делот на јавните расправи и надзорни расправи за период март-август 2019 година има одржано 9 јавни расправи и една надзорна расправа.
	Сектор работни тела

	Објавен е јавен повик за ангажирање на двајца технички експерти за постојана поддршка во Комисијата за надзор над спроведување на мерките за следење на комуникациите; 

	Сектор работни тела

	Подготвен е и даден на одобрување нов правилник за акредитации, правата и обврските на средствата за јавно информирање на Собранието. Со правилникот се прецизира кои се правата и обврските на медиумите и се олеснува нивниот пристап и работа во Собранието. 
	Одделение за јавно информирање и односи со јавноста

	Со цел запознавање со активностите и агендата од тековниот ден во Собранието, заинтересираните граѓани добиваат собраниски е-весник и можност да се упатат прашања преку електронските пошти на пратениците и службата, преку собранискиот е-меил.
	Одделение за јавно информирање и односи со јавноста

	На веб-страницата се објавуваат биографиите на пратениците, електронските пошти, заедно со нивните активности во Собранието, односно членството  во работните тела, советите, делегациите, пратеничките групи за соработка.
	Одделение за јавно информирање и односи со јавноста

	Сите активности во Собранието се објавуваат на социјалните мрежи Facebook I Twitter и видео материјали на Youtube. Со ова сите активности на Собранието стануваат достапни за граѓаните и НВО. Дополнително, за сите едукативни активности на Парламентарниот институт се користат социјалните мрежи за поголема видливост и информирање.

	Одделение за јавно информирање и односи со јавноста

	Заради поголема транспарентост до граѓаните и граѓанските организации, објавени се повеќе публикации, како ЕУ весник, МПК билтен, Годишниот извештај, Мојот пратеник и др.

- Мојот пратеник 1 (јануари - јуни 2019) https://www.sobranie.mk/mojot-pratenik.nspx
- Годишен извештај 1 (1.1.2018 - 31.12.2018) https://www.sobranie.mk/godishen-izveshtaj.nspx
- ЕУ весник 5 (март, април, мај, јуни, јули) https://www.sobranie.mk/eu-vesnik-ns_article-eu-vesnik-mk.nspx
- МПК билтен 2 (март - април; мај - јуни) https://www.sobranie.mk/mpk.nspx
- Дневен информатор 85 (март=24; април=3; април=3; мај=14; јуни 17; јули=22; август=5) https://www.sobranie.mk/dneven-informator.nspx

	Одделение за јавно информирање и односи со јавноста


� Оваа активност е во корелација со заложбата 3 учество на граѓани во законодавниот процес но само од аспект на проактивно информирање.

